
Noag se Arkie 
Onafhanklike Kleuterskool
                 
             Nuusbrief 9
            9 Maart  2015

Tema van die week: Vrugte
Adam Tas: ouers kan u glo die tyd het so vinnig verby gevlieg! DV komende Saterdag kuier Adam Tas by ons. PCS vra al ons leerders en ouers om ons te ondersteun met hierdie groot fondsinsameling. Daar is nog kaartjies by die kantoor beskikbaar. Ons glo en vertrou dat Saterdag ‘n heerlike familiedag gaan wees. Onthou om u eie stoele te bring en piekniekmandjie met eet en drinkgoed. Daar sal ook boereworsrolle, Yankees, spookasem en springmielies te koop wees. Die kinders kan hulle ook geniet op die springkastele. ‘n Beloning van R2000-00 wag op die persoon wat die meeste kaartjies verkoop het.
Verjaarsdae: Baie geluk aan Hanno Rust en Janco Ferreira wat in Maart verjaar. Ons wens jul ‘n geseënde jaar toe.
Atletiek: Baie dankie aan al ons ouers wat Vrydag gehelp het by die kleuter atletiek. Ons kleuters het dit baie geniet. Ons waardeer altyd ons ouers se hulp en ondersteuning.
Siek kleuters: Kleuters wat baie siek is moet asseblief tuis gehou word, veral as hulle medikasie moet kry.
Kopluise: Wees asseblief op die uitkyk vir kopluise.
Skoolfonds: betaalbaar voor of op die 7de van elke maand.
Instappie by PCS: “Die Ashoop Prinsessie” word 12 Maart om 12:00 by ons skool opgevoer deur Ping Art Productions. Dit is ‘n opvoedkundige opvoering en al ons leerders van Graad RRR – 7 gaan dit bywoon. Koste hieraan verbonde is R30-00 per kind en sluit in ‘n lekkerny. Die koste sal by u skoolrekening gevoeg word, wat einde Maart 2015 betaalbaar sal wees. 
“National Tekkie Tax Day”:29 Mei 2015:ons leerders kan plakkers en tekkieveters koop vir hierdie besonderse dag. Al die donasies gaan vir die instansies soos op die brosjure aangedui. (aangeheg aan nuusbrief) Leerders wat net ‘n plakker wil koop betaal R10-00, ‘n plakker en tekkieveters, is R30-00.
Gedagte van die week: “Wat God doen, is volmaak; wat die Here sê, is suiwer. Elkeen wat by Hom skuiling soek, beskerm Hy.” 
(2Sam 22:14)
Seëngroete				         _______________
Noag se Arkie personeel                                 Ouerhandtekening _____Klein genoeg om te groei  . . .  groot genoeg om vrug te dra_____

